
Inatsisartut suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara.   

Naalakersuisunut apeqqut: 

1. NAFTA (North American Free Trade Agreement) USA, Canada, Mexico akornanni 

suleqatigiiffik pillugu soqutiginartunik periarfissaqarpoq, tamanna 

sulissutiginiarneqarnerpa? 

2. Niuerneq eqqarsaatigalugu periarfissanik annertuunik ujartuisoqarnerluni?  

3. Nioqqutissanik assartuusineq pillugu periarfissat nutaamik attaveqaasernissaat qanoq 

pilersaarutigaassigit? 

4. Nunami namminermi imminut pilersornerulerneq avammullu niueqatigiinneq 

pilersaarusiortoqarsimanerpa?  

(Bentiaraq Ottosen, Inatsisartunut Ilaasortaq, Atassut)  

Tunngavilersuut: 

Maanna EU assartuusisarnermut tunngatillugu aningaasaliisarmut annikillisaanissamik 

siunnerfeqarpoq, uani pineqartut eqqarsaatigalugit BREXIT kingornali aningaasaliissutit 

annikillisinneqarnissaat pineqarlutik. 

Nioqqutissanik assartuusineq pillugu DK-mit nioqqutissanik annertuumik pilersorneqarpugut, 

tamannali arlaanaatigut aaqqiissuteqarfiginissaanik siunnerfeqarneq piareersarneqarnissaa 

pingaarutilerujussuuvoq. Tassannga soqutiginarluinnartumik siunnerfeqarnissaq nutaamillu 

eqqarsarluni NAFTA peqatigalugu nioqqutissanik niueqatigiinneq ingerlanneqarnissaa 

pingaarutilittut inissisimatinneqarnissaa nunatsinni periarfissatsialaavoq.  

Nioqqutissanik niueqatigiinnerup iluani nammineq pilersornerulernissatsinnik siunnerfeqarpugut, 

tamatuminngali naatsorsuutigineqassaaq akikinnerusumik assartuusilluni niueqatigiinneq 

ingerlanneqarsinnaasoq, immikkulli isiginiagassaavoq nunatsinni assartuusinermi iluanaarutit 

annertuseriarnissaanut siunnerfeqarnerput tamannali pinngitsoorneqarsinnaanngilaq 

suleqatigiinikkut anguneqassasoq nunat sanilivut peqatigalugit niueqatigiinnikkut.  

Apeqqutit Naalakkersuisunut apeqquteqaatikka naatsorsuutigaakka ullut qulit ingerlanerini 

akineqarumaartut 

 


